
Publicaziuns ufficialas dils 28 d’uost 2026

Vischnaunca Trun

Damondas da baghegiar

Datum da publicaziun: 28-08-2026

Petent: Samuel Solér, Via Tgermanal 6, 7166 Trun

Object: Construcziun d’in parcadi sin parcella 1884 a Campliun

Zona: Zona dil vitg

Datum da publicaziun: 28-08-2026

Petent: Pictur m schmed SA, Via Resgias 13, 7166 Trun

Representanza: spacial design / Patrick Rothmund, Via Principala 67, 7166 Trun

Object: Construcziun da treis garaschas per la fatschenta da pictur sin
parcella 3040 a Trun

Zona: Zona da mistregn

Protestas:

lIs plans ein deponi en canzlia communala. Linvesta publica cuoza 20 dis dapi il datum da
publicaziun. Protestas ein d’inoltrar en scret enteifer 20 dis dapi la publicaziun alla suprastonza
communala Trun.

Rapport dalla sessiun dil cussegl da vischnaunca dils 24-08-2026

Tractanda 1 Approbaziun dil protocol dalla sessiun dils 04-05-2026

Il protocol dalla sessiun dils 4 da matg 2026 vegn approbaus cun engraziament.

Tractanda 2 Revisiun parziala dil reglament per far diever dallas vias d’'uaul cun
vehichels a motor

Naven dalla proxima primavera vul la suprastonza communala possibilitar da pagar digitalmein
lubientschas dil di per carrar sin vias d’uaul. Per saver porscher da retrer las cartas a moda digitala
vegn proponiu en questa revisiun parziala dil regulativ d’alzar il prezi per la carta dil di naven da
frs. 7.- sin frs. 10.-.

Ulteriuramein duei la via Alp da Schlans vegnir aschuntada en artechel 2 excepziuns dil scamond
da carrar.

Cun 13 : 0 vuschs approbescha il cussegl da vischnaunca la revisiun parziala dil reglament per
far diever dallas vias d’uaul cun vehichels a motor.

Tractanda 3 Revisiun parziala dil reglament da schulda e castitgs dil corp da
pumpiers Sumvitg-Trun

67 persunas prestan actualmein survetsch activ el corp da pumpiers Sumvitg-Trun. Il corp da
pumpiers ha miserias da recrutar avunda persunal, oravontut maunca persunal da cader (officiers
e meinagruppas). La cumissiun da fiug e la suprastonza communala proponan en quella revisiun
dil reglament divers alzaments dallas indemnisaziuns dils pumpiers.

Il cussegl da vischnaunca approbescha cun 13 : 0 vuschs la revisiun parziala dil reglament da
schulda e castitgs dil corp da pumpiers Sumvitg-Trun.

Tractanda 4 Damonda da credit per sustegn d’abonnaments da sport

La suprastonza communala vul promover la sanadad d’affons e giuvenils cun sustegn finanzial per
far sport. En fuorma d’in project da pilot duei vegnir introduciu in sistem da bons.

Actualmein ein 161 affons da nossa vischnaunca en la vegliadetgna denter 0 e 18 onns. Ils cuosts
annuals per la vischnaunca vegnan schazegiai sin frs. 30'000.-.

Il cussegl da vischnaunca conceda cun 13 : 0 vuschs il credit da frs. 30’000.- ad onn per sustegn
d’abonnaments da sport per affons e giuvenils.

Tractanda 5 Pusseivladad da tschentar damondas

Dalla pusseivladad da tschentar damondas vegn fatg diever.

Per il cussegl da vischnaunca Per la suprastonza communala
Il president, Wendelin Decurtins Il president, Dumeni Tomaschett

Ordinaziun da traffic, communicaziun ufficiala

1. Lasuprastonza communala da Trun ha l'intenziun d'introducir la suandonta restricziun
da traffic sil territori communal:

Scamond per vehichels a motor e motos (sig. 2.13)
Tabla supplementara: Excepiu viadis agricols e forestals sco era viadis cun ina lubientscha
dalla vischnaunca tochen tier I'Alp da Schlans

- Liug / fracziun, via Schlans, Via d’Alp, coordinadas 2720368 1179414

2. Questa mesira duei evitar ch’ei vegn carrau nunnecessariamein sin la via d’uaul. Ei
setracta d’ina adattaziun dil scamond vertent.



3. Larestricziun da traffic planisada ei vegnida approbada ordavon ils 4 d’'uost 2026 dalla
polizia cantunala sin basa digl art. 7 al. 1 e 2 LItLTV.

4. Ladisposiziun dil departament da construcziun, traffic e selvicultura dil Grischun dils 10
d’october 2002 vegn abolida.

5. Objecziuns e posiziuns en connex cun l'ordinaziun da traffic planisada san vegnir
inoltradas enteifer 30 dis suenter la publicaziun alla suprastonza communala da Trun.
Suenter I'examinaziun dallas posiziuns inoltradas decida la vischnanca e publichescha siu
conclus el fegl ufficial cantunal, ensemen cun ina indicaziun dils meds legals, per
recuorer alla dertgira superiura.

Trun, ils 28 d’uost 2026, La suprastonza communala

Pleiv catolica romana Trun

Viadi da pelegrinadi a Feldkirch, mesjamna, ils 23-09-2026
Uonn ei il giubileum da 800 onns dapi la mort da pader Franz d’Assisi, aschia meina nies viadi da
pelegrinadi nus a Feldkirch tier la claustra dils Caputschins.

Program:

08:00 partenza

10:00 beinvegni e viseta dalla claustra
12:15 gentar communabel

14:00 guida tras il marcau (tgi che po)
16:00 viadi da retourn

18:00 arrivada

Annunzias ed informaziuns tier nossa secretaria, 079 714 22 50, sekretariat@pleivtrun.ch. Nus
selegrein da stedia participaziun.
Biblioteca Trun

Venderdis, ils 4 da settember allas 14.30 viseta il lieuret Pauli la Biblioteca. Affons denter 3 e 6
onns cun bab ni mumma, tat ni tatta ein cordialmein envidai da vegni e tedlar.

Las bibliotecaras selegran sin vossa viseta.

Scola da musica Surselva

La Scola da musica Surselva porscha il suandont cuors:
Ritmica per affons pigns (annadas 2021 e 2022)

A: Trun ella sala da cultura

Scolasta d’instrucziun: Gabriela Tambornino



Adina il mardis 13:30-14:20 uras (8 lecziuns) 08.09. /15.09. /22.09. /29.09. /06.10./
27.10./03.11./10.11.2026

Bugen spitgein I'annunzia tochen ils 03.09.2026. Formulars ed ulteriuras informaziuns
www.bzs-surselva.ch (annunzia online).

Scola da musica Surselva

Festival DAPERTUT

Duront il Festival DAPERTUT ei il museum aviarts sco suonda:

venderdis, 28-08, 14:00-21:30 cun producziuns da Fabian Krestel 17:30 e Luca Maurizio 19:30
en nies curtin

sonda, 29-08, 12:30-17:00

dumengia, 30-08, 12:30-17:00

Entrada gratuita cul ticket da festival.

Cordialmein envida il team dil museum

Sentupada a Schlans

Dapi gl'avrel organisescha la Pro Schlans cun las Sentupadas mintga meins a Schlans ina
pusseivladad da s’entupar. La proxima Sentupada ha liug ils 4 da settember. Allas 18 uras dat ei
ina guida tras il vitg cun Erica Cavegn Pfister — liug da reuniun ei la caplutta Nossadunna dalla
neiv — e sin las 19 uras cuschinan Annamaria e Clemens ella Sentupada sut baselgia maluns sco
pli baul el Chispacius. Detagls sut www.schlans.ch. Annunzias bugen entochen mesjamna sera,
ils 2 da settember per sms, whatApp, telefon ni mail: +41 79 640 31 86 ni
markus.leo.kaiser@gmx.ch.

Pro Schlans

Tir Obligatoric

Vischnauncas da Trun e Medel mirar sut Sumvitg.

